
МЕНИН и н и м
Күнделигин көрсем ашып,
Қоя берер мазам кашып. 
Күнде алған баҳалары,
Үштен алға өтпес асып.
Егер жойса усы минин, 
Жаман емес менин иним.

Сәл нәрсеге өшигеди, 
Сабағынан кешигеди. 
Тәртиплеп қоймай кийимин, 
Ҳәр жерге бир шешинеди. 
Егер жойса усы минин. 
Жаман емес мениқ иним.

Орнынан турып азанда, 
Алады сенин мазанды. 
Китабын излеп тум-тустан, 
Шығарар үйдиқ тозанын. 
Егер жойса усы минин, 
Жаман емес менин иним.

Ерегиссе үкесине,
Қайыр бермес үй-ишине. 
Күшлимен деп үкесинин, 
Урар жөнсиз шекесине.
Егер жойса усы минин, 
Жаман емес менин иним.

КЕРЕК ҒОЙ САЎҒА ЕТПЕГИМ
Сулыў мениц портфелим, 
Кирлетпеймен ҳеш жерин. 
Портфелимниқ ишинде, 
Таза тур китап, дәптерим. 
Тәртиплеп ғана саламан, 
Қайырмайман шетлерин. 
Тамызбайман сыяны,

Пухта тутып бетлерин. 
Китапларым түп-түўел, 
Жыртып зая етпедим. 
Себеби, бул китапты, 
Ендиги жылы үкеме, 
Керек ғой саўға етпегим.

4

www.ziyouz.com kutubxonasi



ГӨЖЕКЛЕР
Фермамызда көп гөжек, 
Теп жартысы көк гөжек, 
Шым қарасы төрт гөжек, 
Буўрылы бар бес гөжек, 
Коцыры бар қос гөжек, 
Сегиз гөжек сур гөжек, 
Сары жағал бир гөжек, 
Күтә сулыў бул гөжек,

Алтаўы бар ақ гөжек, 
Тарғылы бар тақ гөжек, 
Биреўи дым сақ гөжек.
Өзиқ тез-тез оқып көр, 
Есаплап шығар, косып көр, 
Бунын бәри бизин гөжек, 
Нешеў болды сизин гөжек?

УМЫТШАҚ ПА, САЛАҚПА?
Кеше есап ўақтында, 
Әкелген сүўрет дәптерин. 
Арнаған екен онын да,
Рус тилге көп жерин.

Қайсысын ашып көрсен де, 
Барлық сабақ аралас,— 
Есап, сүўрет, жазыў бар, 
Сонда да Сәлим қарамас.

Қалдырса кеше китабын, 
Сыясы жок бүгин де.
Онын оқыў қуралы, 
Болмады түўел бир күн де.

Умытпаймыз бир сапар,
Дым ерси ис еткенин. 
Өзимдики деп әкепти, 
Папасынын портфелин.

БИЛМЕЙДИ ҲАСЛА
Иркилип қалса бир бала, 
Тапсырманы айталмай,
— Билмей неғып тур бала, 
Неси бар жуўап қайтармай?—

Деп аўзын жыбырлатады, 
Қолларын қыбырлатады. 
Өзинше ернин шүртийтип, 
Ым менен анлатады,

Оны муғаллим көреди, 
Гезекти соған береди.
Деп ойлайсан, Өтешти,— 
Барлығын да биледи.

Бирақ ол аўзын ашпайды, 
Жалтаклап турар тум*туска. 
Орнында тыным талпайды, 
Доскада билмейди ҳасла.

КӨРЕМИЗ ОНЬЩ ЖУУМАҒЫН
Әне, қарац Нурымды, 
Әдети қалмас бурынғы. 
Айтылса да ҳәр күни, 
Қыйыў-қыйыў мурыны.

Тексергенде тазалық, 
Төмен қарар қызарып.

Ертенине көз салсан, 
Көринбейди жаналық.

Дослары және ескертти, 
Кирсиз болып келмекти. 
Көремиз онын жуўмағын. 
Нурым „якшы“ деп кетти

МӘС БОЛАДЫ МАМАСЫ
Окыўдан келип Айсара, 
Дем алады азырақ. 
Оннан кейин сабағын, 
Таярлаўға ҳәзир-ак.

Ҳәлек етпей ҳеш кимди, 
Бақшаға кетер төтелеп.

Алып кайтар үкесин, 
Қолынан ғана жетелеп.

Шыкпайды тротуардан, 
Тәртибин саклап жүристин. 
Мәс болады мамасы, 
Қызынын көрип бул исин.

